
VENDIM 
Nr.56, datë 1.2.2006 

 
PËR NDRYSHIMIN E PËRBËRJES SË KËSHILLAVE TË PËRFAQËSUESVE TË 

BORDEVE TË KULLIMIT, NË ZONAT E SHËRBIMIT TË KULLIMIT 
 
Në mbështetje të nenit 100 të Kushtetutës, të neneve 35 e 41 të ligjit nr.8518, datë 30.7.1999 

“Për ujitjen dhe kullimin”, dhe të nenit 128 të ligjit nr.8485, datë 12.5.1999 “Kodi i Procedurave 
Administrative të Republikës së Shqipërisë”, me propozimin e Ministrit të Bujqësisë, Ushqimit dhe 
Mbrojtjes së Konsumatorit, Këshilli i Ministrave 

 
VENDOSI: 

 
Këshilli i Përfaqësuesve të Bordit të Kullimit, në zonat e shërbimit të kullimit, Berat, Dibër, 

Durrës-Krujë, Elbasan, Fier, Gjirokastër, Peqin-Kavajë, Korçë, Kukës, Lezhë-Kurbin, Lushnjë, 
Sarandë, Shkodër, Pogradec, Tiranë, Vlorë, të krijuara me vendime të Këshillit të Ministrave, të 
përbëhet nga: 

a) 1 (një) përfaqësues nga Ministria e Bujqësisë, Ushqimit dhe Mbrojtjes së Konsumatorit; 
b) 2 (dy) përfaqësues nga federatat dhe shoqatat e përdoruesve të ujit, brenda zonës së 

shërbimit të kullimit; 
c) 2 (dy) përfaqësues të komunave, brenda zonës së shërbimit të kullimit; 
ç) 1 (një) përfaqësues i bashkive, brenda zonës së shërbimit të kullimit; 
d) 1(një) përfaqësues i këshillit të qarkut. 
Ky vendim hyn në fuqi menjëherë. 

KRYEMINISTRI 
Sali Berisha 

